
««Հայաստանի իրավազորություն» ծրագրի հիմնադրույթներին հավանություն տալու մասին» ՀՀ կառավարության արձանագրային որոշման նախագծի վերաբերյալ շահագրգիռ մարմինների առարկությունների և առաջարկությունների

	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արդարադատության նախարարություն

	Հարկ է նշել, որ ներկայացված արձանագրային նախագծի որոշ  դրույթներ կարծես օտարալեզու նյութի թարգմանության արդյունք են և չեն համապատասխանում հայոց լեզվի շարադասության կանոններին, հետևապես, բովանդակային առումով հստակեցման, պարզաբանման ու խմբագրման կարիք ունեն, մասնավորապես՝ խոսքը վերաբերում է «կոմպետենցիաններ», «ընկերությունների գրանցման և այլ գրանցումային գործառույթներ», «Միջազգային կազմակերպություններ, որոնք ՀՀ-ում կհանդիսանան համաշխարհային չափանիշներով մասնագետների լիցենզավորման կենտրոններ» և այլ տերմիններին: Այդ առումով նախագծի դրույթներն ամբողջությամբ անհրաժեշտ է վերանայել և համապատասխանեցնել «Իրավական ակտերի մասին» ՀՀ օրենքի 36-րդ հոդվածի պահանջներին:
	Ընդունվել է
	Կատարվել են համապատասխան փոփոխություններ

	
	
	Նախագծի «Հայաստանի Իրավազորություն» ծրագիրը իրականացնելու և կառավարելու համար անհրաժեշտ են հետևյալ կառուցվածքային լուծումները» պարբերության 1-ին կետի 4-րդ պարբերության դրույթները չեն համապատասխանում ՀՀ Նախագահի 2016 թվականի նոյեմբերի 26-ի ՆՀ-1158-Ա հրամանագրով հաստատված կարգի /այսուհետ՝ կարգ/ 3-րդ կետի 3-րդ ենթակետի պահանջներին, իսկ նախագծի վերոնշյալ կետի 1-ին, 2-րդ, 3-րդ և 5-րդ պարբերություններում կրկնվում են կարգի 2-րդ, 4-րդ կետերով, ինչպես նաև 3-րդ կետի 4-րդ և 5-րդ ենթակետերով արդեն իսկ ամրագրված դրույթները, ինչը չի բխում «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջներից, որոնց համաձայն՝ իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները:
	Ընդունվել է մասնակի
	Վերոնշյալ կետերը ծրագրի համատեքստում հանդիսանում են ծրագրային դրույթներ, որոնց ուղղությամբ պետք է կատարվեն աշխատանքներ:

	
	
	Նախագծի «Հայաստանի Իրավազորություն» ծրագիրը իրականացնելու և կառավարելու համար անհրաժեշտ են հետևյալ կառուցվածքային լուծումները» պարբերության 2-րդ կետում անհրաժեշտ է նշել «Հայաստանի իրավազորություն» հիմնադրամի գործունեության հիմնական ուղղությունները, քանի որ հիմնադրամի առարկան, նպատակները և այլ դրույթներն առավել մանրամասն ներկայացվելու են «Հայաստանի Իրավազորություն» ծրագրում:
	Ընդունվել է
	Կատարվել են համապատասխան փոփոխություններ

	
	
	Նախագծում անհրաժեշտ է ապահովել կետերի հաջորդական համարակալումը:
	Ընդունվել է
	Կատարվել են համապատասխան փոփոխություններ

	
	
	Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Ընդունվել է
	Կատարվել են համապատասխան փոփոխություններ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ

ՆԱԽԱՐԱՐ                                                                                                                                                ՍՈՒՐԵՆ ԿԱՐԱՅԱՆ  
